
Р Е Ф Е Р А Т

ЗА ИЗБОР НА НАСТАВНИК ВО НАСЛОВНО ЗВАЊЕ НАСЛОВЕН ДОЦЕНТ/
НАСЛОВЕН ВОНРЕДЕН ПРОФЕСОР ЗА НАСТАВНО-НАУЧНАТА 

ОБЛАСТ ПЕДИЈАТРИЈА НА ФАКУЛТЕТ ЗА МЕДИЦИНСКИ НАУКИ ПРИ 
УНИВЕРЗИТЕТ „ГОЦЕ ДЕЛЧЕВ“ ВО ШТИП

Со Одлука бр. 2002-210/12 од 24.6.2021 година донесена на 261. седница на Наставно-
научниот совет на Факултет за медицински науки, одржана на 24.6.2021 година, определени 
сме за членови на Рецензентска комисија за избор на наставник во насловно звање насловен 
доцент/насловен вонреден професор за наставно научната област педијатрија, двајца 
извршители, на Факултет за медицински науки при Универзитет „Гоце Делчев“ во Штип, 
во следниот состав:
- проф. д-р Елизабета Зисовска, редовен професор за наставно-научната област 

педијатрија на Факултет за медицински науки при Универзитет „Гоце Делчев“ во 
Штип, вработена на ЈЗУ Универзитетска клиника за гинекологија и акушерство – 
Скопје – претседател;

- проф. д-р Соња Пеова, редовен професор во пензија за наставно-научната област 
педијатрија – член;

- Проф. д-р Милка Здравковска, редовен професор за наставно-научната област 
епидемиологија и здравствена статистика и информатика, вработена на Факултет за 
медицински науки при Универзитет „Гоце Делчев“ во Штип – член.

Конкурсот за овој избор беше објавен во весниците „Слободен печат” и „Коха“ на 
9.6.2021 година и во предвидениот рок се пријавија 2 кандидатки:
–– д-р Марија Димитровска-Иванова, доктор на медицински науки – клиничка медицина 

од областа на педијатријата;
–– д-р Снежана Палчевска-Коцевска, доктор на медицински науки – клиничка медицина 

од областа на педијатријата.

И З В Е Ш Т А Ј

Биографски податоци     
Д-р Снежана Палчевска-Коцевска е родена во 1965 година во Скопје. Медицинскиот  

факултет го завршува на Универзитетот „Св. Кирил и Методиј” во 1989 година како прв 
дипломиран лекар  во генерацијата, со просечен успех од 9.20.

Од 1992 година, д-р Снежана Палчевска е вработена на Клиниката за детски болести. 
Специјализацијата по педијатрија ја завршува во 1997 година, по што е распределена како 
лекар на Одделот на неонатологија на Клиниката за детски болести. Во 2006 година го 
брани својот магистерски труд во областа на протеинските уринарни профили кај здрави 
новородени со примена на СДС ПАГ Електрофореза водена од менторот проф. д-р Велибор 
Тасиќ. Раководител на Одделот за неонатологија станува во 2010 година и функцијата ја 
извршува со успех во тек на следните 5 години, во тек на кои воведува нови методи за 
дијагностика и третман и активно се ја организира континуираната медицинска едукација 
на персоналот на одделот. Докторската дисертација успешно ја брани во 2013 година на 
тема „Влијание на гестациската возраст и телесната маса врз гликозниот и липидниот 
метаболизам во неонатална возраст“, под менторство на проф. д-р Мирјана Кочова. 

Од 2015 година д-р Палчевска својата професионална кариера ја продолжува во 
Клиничката болница „Аџибадем-Систина“, како педијатар и неонатолог на Одделот за 
неонатологија и неонатална интензивна нега.

Наставно-образовна дејност
Во 1999 година д-р Снежана Палчевска е избрана за асистент на Медицинскиот 

факултет при Универзитет „Св. Кирил и Методиј” во Скопје. Вклучена е во сите активности 
на Катедрата за педијатрија. Активно учествува во изведувањето на практичната настава 
по предметите: Педијатрија, Клиничко испитување, Стоматологија и Ургентна медицина. 
Според студентските евалуација постојано е највисоко оценета, а во два наврати е избрана 
за најдобар асистент по предметот Педијатрија. Учествува како ментор и како едукатор на 
специјализантите по педијатрија и на специјализантите по семејна медицина. 

 Во 2011 година одржува предавање на Симпозиумот за рана интервенција и развојни 
нарушувања со меѓународно учество - Охрид. 

Во годишните семинари за лекари на специјализација одржала предавања на Семинарот 
по неонатологија, наменет за специјализантите по педијатрија во склоп на континуираната 
медицинска едукација. 

Во 2015 година д-р Палчевска е избрана за доцент на Медицинскиот факултет во 
Скопје, во рамките на Универзитетот „Св. Кирил и Методиј». Нејзината стручност 
и посветеност на едукација на студентите и специјализантите секогаш е препознаена и 
ценета.

Научноистражувачка дејност и стручно усовршување
Д-р Снежана Палчевска активно учествува на голем број конгреси, семинари и 

работилници од областа на педијатријата и неонатологијата во земјава и во странство. Во 
2011 г. активно учествува со предавање на симпозиум за рана интервенција и развојни 
нарушувања. Во 2012 година учествува на курс за неонатален ултразвук во Фиренца, 
Италија. Школа за неонатална реанимација завршува во 2014 година. Во 2015 година 
активно учествува на клинички семинари за неонатална ендокринологија во Атина, Грција.  
Во 2015 година е стипендист на Европската академија за пречки во развојот на децата во 
Виена. Во 2017 и 2018 година д-р Палчевска активно учествува на европскиот и светскиот 
конгрес за перинатална медицина, во Белград и во Санкт Петербург. 

Д-р мед. сци. Снежана Палчевска била активно вклучена во наставно-научната 
дејност на Клиниката за детски болести во Скопје преку многубројни стручни семинари 
и презентации. Во текот на својата едукација и континуирано стручно усовршување во 
областа, д-р Палчевска има остварено повеќе стручни престои во реномирани клинички 
болници во повеќе држави.

Научноистражувачката  активност на д-р мед. сци. Палчевска започнува во периодот 
кога како млад лекар учествува во истражувања на Клиниката за детски болести во Скопје. 
Учесник е во 6 научноистражувачки проекти како главен истражувач и коистражувач. 
Резултатите од своите истражувања ги презентира на многу домашни и меѓународни 
конгреси и симпозиуми со орални презентации и пленарни предавања. Д-р Палчевска 
има објавено 70 оригинални научни трудови во домашни и интернационални медицински 
списанија од кои 45 како автор и 25 како коавтор, од кои 5 се во последниве 5 години. Автор 
и коавтор е на три книги од областа на неонатологијата, дел од нив сѐ уште се користат 
како наставен материјал за специјализантите по педијатрија. Како докажан експерт од 
областа, докажан низ својата стручно-апликативни работа, д-р Палчевска учества во 
изработката на националните неонатални протоколи, како член на координативното тело 
на Министерството за здравство. 

Стручно-апликативна дејност и дејност од поширок интерес 
Д-р Снежана Палчевска-Коцевска активно е вклучена во стручно-апликативната 

работа на Одделот за неонатологија при Универзитетската клиника за детски болести до 
2015 година, потоа продолжува во Клиничката болница „Аџибадем Систина“. Член е на 
Комисијата за стручна ревизија за признавање на специјализации и супспецијализации 
за дејноста неонатологија завршени во странство, како и на Комисијата за супервизија 
и стручна ревизија на работата на ГАК неонатологија по налог на Влада на Република 
Северна Македонија. Член е на повеќе комисии и тела на Клиниката за детски болести, 
Скопје. 

Д-р Снежана Палчевска е член на повеќе домашни и интернационални здруженија од 
побласта на педијатрија, неонатологија и перинатологија, како и повеќе комисии и тела на 
Министерството за здравство и Медицинскиот факултет. 

Од 2015 година д-р мед. сци. Снежана Палчевска-Коцевска својата професионална 
кариера ја продолжува во Клиничката болница „Аџибадем-Систина“ како педијатар и 
неонатолог на Одделот за неонатологија и неонатална интензивна нега. Освен во редовната 
стручна работа, вклучена е во изведување на практичната настава за студентите на 
Медицинскиот факултет при Универзитетот „Гоце Делчев“ - Штип, Република Северна 
Македонија.

Општи услови за избор:
 – Просечен успех – додипломски студии 9,2;
 – Научен степен – доктор на медицински науки, 2013 година;
 – Објавени минимум 4 научни трудови во референтна научна публикација во 

последните пет години:

Бр. Автор Наслов на трудот Списание/
Конференција

Години на 
излегување на 
списанието

1.

Aluloska N, 
Sofijanova A, Kirovski 

I, Papazovska-
Cherepnalkovski A, 

Palcevska S, Kiteva-
Trenchevska G, Tasic V

Malformation spectrum in 
early diagnosed anomalies 
of the kidneys and urinary 

tract.

 Medicus. 2017; 
22(2):180-6.

2.

Алулоска Н, Кировски 
И, Папазовска-

Черепналковски 
А, Палчевска С, 

Бицевска-Манџуковска 
Х, Китева-Тренчевска 

Г, Тасиќ В.

Клинички тек и исход 
кај пациенти со рано 

дијагностицирани 
конгенитални 

малформации на 
бубрезите и уринарниот 

тракт.

Архиви на јавно 
здравје. 2017; 

9(2):5-11.

13 години

3.

Palchevska S, Gjurkova 
B, Shukarova E, Stavrikj 

K, Jovanovska J, 
Aluloska N.

Dysphagia as an early 
presentation of DiGeorge 
Syndrome- case report.

Archives of public 
Health. 2021;13:1-5 13 години

4.
Palchevska S, Spasevska 
S, Jovanovska J, Tasic V, 

Aluloska N

Idiopatic infantile 
hypercalcemia-case report. JMS 2021;4(1):29-

33

5. 
Aluloska N, Palchevska 
S, Simeonov R, Guchev 

Z, Tasic V.

Posterior urethral valve 
and prenataly resolved 
multycistic dysplastic 

kidney.

Contributions. Sec. 
of Med. Sci., 2021; 

XLII 1:77-81

-Потврда за познавање на најмалку еден странски јазик - англиски јазик;
-Способност за изведување на високообразовна дејност;
-Д-р Снежана Палчевска-Коцевска има долгогодишна академска кариера, како 

едукатор на   специјализанти по педијатрија и семејна медицина.

Посебни услови за избор:
-Препорака од работодавец и двајца професори;
-Има остварено минимум поени   кои   се   однесуваат   на   целокупната   актива  на 

лицето.

Трудови на д-р Снежана Палчевска-Коцевска публикувани во последните 5 години
Трудови со оригинални научни резултати објавени во списанија со меѓународен уредувачки 

одбор:
1. Aluloska N, Sofijanova A, Kirovski I, Papazovska-Cherepnalkovski A, Palcevska S, 

Kiteva-Trenchevska G, Tasic V. Malformation spectrum in early diagnosed anomalies of the 
kidneys and urinary tract. Medicus. 2017; 22(2):180-6. 

Овој труд претставува студија за спектарот на конгенитални аномалии на бубрезите 
и уринарниот тракт кај пациенти со рано поставена дијагноза на ЦАКУТ. Студијата е 
работена на пациенти селектирани во раниот неонатален период, со пренатално поставено 
сомнение за конгенитална аномалија на бубрезите и уринарниот тракт.

2. Алулоска Н, Кировски И, Папазовска-Черепналковски А, Палчевска С, Бицевска-
Манџуковска Х, Китева-Тренчевска Г, Тасиќ В. Клинички тек и исход кај пациенти со рано 
дијагностицирани конгенитални малформации на бубрезите и уринарниот тракт. Архиви 
на јавно здравје. 2017; 9(2):5-11.

Во оваа студија се прикажани резултатите на клиничкиот тек и исходот кај пациенти 
со ранодијагностицирани конгенитални аномалии на уринарниот тракт. Потенцирано е 
значењето на раната дијагноза во спречување на компликации и потреба од ренозаместителна 
терапија.

3. Palchevska S, Gjurkova B, Shukarova E, Stavrikj K, Jovanovska J, Aluloska N. 
Dysphagia as an early presentation of DiGeorge Syndrome- case report. Archives of public 
Health. 2021;13:1-5

Овој труд претставува редок случај на атипична презентација на синдромот на Di 
George. Неонаталната презентација кај пациентите со овој синдром најчесто е конгенитална 
кардиопатија која често е асоцирана со хипокалцемија. Дисфагија како иницијална 
презентација е опишана досега само во неколку случаи од литературата.

4. Palchevska S, Spasevska S, Jovanovska J, Tasic V, Aluloska N. Idiopatic infantile 
hypercalcemia-case report. JMS 2021;4(1):29-33

Трудот претставува приказ на Идиопатска инфантилна хиперкалцемија. Акцентот е 
на потребата од адекватна клиничка проценка и лабораториска обработка на доенчињата 
со заостанување во растот и тешки дехидратации, повраќање, полиурија или конвулзии. 
Раната дијагноза е животоспасувачка за овие пациенти.

5. Aluloska N, Palchevska S, Simeonov R, Guchev Z, Tasic V. Posterior urethral valve 
and prenataly resolved multycistic dysplastic kidney. Contributions. Sec. of Med. Sci., 2021; 
XLII 1:77-81

Ова е уште еден приказ на случај на исклучително ретка аспцијација на две различни 
конгенитални аномалии на бубрезите и уринарниот тракт. Пренатално дијагностициран 
мултицистично диспластичен бубрег со пастнатална резолуција и валвула на задна уретра 
се опишани досега во неколку случаи во светската литература. Важноста на адекватна и 
навремена дијагноза е во редовно следење со превенција на уринарни инфекции со цел да 
се спречи терминална бубрежна болест. 

ЗАКЛУЧОК И ПРЕДЛОГ

Согласно со Законот за високо образование и Правилникот за посебните услови 
и постапката за избор во наставно-научни, наставно-стручни, научни, наставни и 
соработнички звања на Универзитетот „Гоце Делчев“ во Штип, Рецензентската комисија 
ја разгледа комплетната документација која ѝ беше доставена.

По прегледот на приложената документација, Рецензентската комисија констатира 
дека кандидатката д-р Снежана Палчевска-Коцевска во целост ги исполнува условите 
предвидени со позитивните законски прописи за избор во звање насловен доцент. Од 
целокупната активност на д-р Снежана Палчевска-Коцевска може да се заклучи дека 
кандидатката остварува значителен напредок во научно-истражувачката дејност. Ова го 
потврдуваат остварените публикации во списанија со импакт фактор, како и повеќето 
публикации во меѓународни списанија, бројните презентации на научни и стручни собири 
во земјата и странство. Истовремено, кандидатката остварува континуиран прогрес и во 
наставно-образовната дејност и стручно-апликативната дејност. 

Врз основа на изнесеното, Рецензентската комисија има чест да му предложи 
на Наставно-научниот совет на Факултетот за медицински науки да ја избере д-р 
Снежана Палчевска-Коцевска во звањето насловен доцент за наставно-научната 
област педијатрија.

РЕЦЕНЗЕНТСКА КОМИСИЈА

Проф. д-р Елизабета Зисовска, редовен професор, претседател, с.р.
Проф. д-р Соња Пеова, редовен професор во пензија, член, с.р.
Проф. д-р Милка Здравковска, редовен професор, член, с.р.

ТАБЕЛА НА АКТИВНОСТИ КОИ СЕ БОДУВААТ ПРИ ИЗБОР ВО ЗВАЊЕ
Ред. 
бр. Наставно-образовна дејност Поени

Во земјава Во странство Вкупно

1 Избор во звање помлад асистент 1 10 / / 10

2 Избор во звање асистент 1 15 15

    3 Избор во звање научен соработник 1 20 20

4 Избор во звање доцент 1 30 30

ВКУПНО 75

Ред. 
бр.

Научноистражувачка дејност и стручно-
уметнички активности Поени

Во земјава Во странство
Вкупноброј поени број поени

Научен труд објавен во списание со ИФ 
(прв и втор автор) 
1 x 15 = 15
1 x 10 = 10

1 10 1 15 25

Научен труд објавен во меѓународно 
научно списание (прв автор) 12 1 12

Научен труд објавен во меѓународно 
научно списание (втор автор) 9 1 9

Труд со оригинални научни резултати 
објавен во научно-стручно списание 
со меѓународен уредувачки одбор – 
нерецензирани

5 1  5

Труд со оригинални научни резултати, 
објавени во зборник од трудови на научен 
собир 

4 1  4

Секциско предавање на научен собир, 
музички настап на официјален концерт 20 2 40

Одбранета докторска теза 1 8 8

Одбранет специјалистички труд 1 6 6

Член на организационен или научен 
одбор на научен собир, фестивал 4 1 4

Студиски престој во странство 8 1 8

Учесник во национален научен проект 3 2 6

ВКУПНО 127

Р. бр. Стручно-апликативна дејност и 
организациско-  развојна дејност Поени

Во земјава Во странство Вкупно
Труд во стручно (научно-популарно) 
списание 

Коавтор на научно популарна книга 2 2 4

Член на факултетски орган, комисија 2 2 4

Член на институтски орган, комисија 2 2 4

Учество на стручен собир со реферат 
(усно) 6 2 12

ВКУПНО 24

ВКУПНО БОДОВИ ОД СИТЕ ОБЛАСТИ 226


